
Lluniwyd y Memorandwm Esboniadol hwn gan yr Is-adran Addysg Uwch a Chyflawni

tebygol.

Jeremy Miles AS
Gweinidog y Gymraeg ac Addysg
9 Tachwedd 2023



Rhan 1

1.1

1.2

2.1

2.2

Disgrifiad

Mae Rheoliadau Addysg (Benthyciadau i Fyfyrwyr) (Ad-dalu) 2009 (O.S.
2009/470), fel y'i diwygiwyd ("Rheoliadau 2009"), yn darparu’r sail ar gyfer ad-
dalu benthyciadau myfyrwyr a wneir gan Weinidogion Cymru. Mae Rheoliadau
2009 yn cynnwys darpariaeth ar gyfer codi llog ar fenthyciadau myfyrwyr ac yn
nodi'r cyfraddau ad-dalu sefydlog, yn 6l bandio gwlad, ar gyfer y benthycwyr
tramor hynny nad ydynt yn rhoi manylion eu henillion disgwyliedig i'r Cwmni
Benthyciadau i Fyfyrwyr.

Bydd Rheoliadau Addysg (Benthyciadau i Fyfyrwyr) (Ad-dalu) (Diwygio) (Rhif 3)
2023 ("Rheoliadau 2023") yn diwygio Rheoliadau 2009 i wneud y canlynol:

e gweithredu darpariaeth barhaol i bennu cyfradd y farchnad; ac

e adolygu cyfradd ad-dalu sefydlog Cynllun 1 ar gyfer benthycwyr tramor.

Materion o ddiddordeb arbennig i'r Pwyllgor Deddfwriaeth, Cyfiawnder a'r
Cyfansoddiad

Fe wnaed Rheoliadau 2009 fel rheoliadau cyfansawdd gan Weinidogion Cymru
(0 ran Cymru) a'r Ysgrifennydd Gwladol. Maent yn rheoli ad-daliadau o
fenthyciadau i fyfyrwyr gan fenthycwyr sydd wedi cymryd benthyciad yn seiliedig
ar incwm ar gyfer cyrsiau sy'n dechrau ym mis Medi 1998 neu ar 6l hynny. Mae
Rheoliadau 2009 yn cynnwys darpariaethau (heb eu datganoli i Weinidogion
Cymru) a wneir gan yr Ysgrifennydd Gwladol mewn perthynas & Chymru a Lloegr
sy'n ymwneud a'r system dreth a weithredir gan Gyllid a Thollau Ei Fawrhydi.
Gwneir rhai darpariaethau eraill gan Weinidogion Cymru mewn perthynas a
Chymru a'r Ysgrifennydd Gwladol o ran Lloegr.

Gan y bydd y Rheoliadau'n destun craffu gan Senedd y Deyrnas Unedig, nid
ystyrir ei bod yn rhesymol ymarferol i'r offeryn hwn gael ei wneud na'i osod yn
ddwyieithog. Felly, mae Rheoliadau 2023 yn cael eu gwneud yn Saesneg yn
unig.

Cefndir deddfwriaethol

Mae adrannau 22 a 42 o Ddeddf Addysgu ac Addysg Uwch 1998 yn galluogi
Gweinidogion Cymru i wneud rheoliadau sy'n ymwneud & darparu cymorth
ariannol i fyfyrwyr sy’n preswylio fel arfer yng Nghymru ac sydd wedi cofrestru ar
gyrsiau addysg uwch dynodedig, gan gynnwys darpariaeth ar gyfer ad-dalu
benthyciadau.

Mae Rheoliadau 2009 yn darparu’r sail ar gyfer ad-dalu benthyciadau myfyrwyr
a wnaed gan Weinidogion Cymru ac maent yn cynnwys darpariaeth ar gyfer codi
llog ar fenthyciadau myfyrwyr. Mae Rheoliadau 2009 hefyd yn darparu ar gyfer
cyfraddau ad-dalu sefydlog i fenthycwyr tramor ad-dalu neu gronni 6l-ddyledion
pan fyddant yn methu & chadarnhau manylion eu henillion disgwyliedig sy'n
ofynnol i'r Cwmni Bethyciadau i Fyfyrwyr allu cyfrifo ad-daliadau sy'n ddyledus.
Y pwerau galluogi ar gyfer Rheoliadau 2023 yw adrannau 22(2)(g), (3)(a) a (b),
(4)(a) a 42(6) o Ddeddf Addysgu ac Addysg Uwch 1998.

Mae'n ofynnol i Weinidogion Cymru a’r Ysgrifennydd Gwladol drwy adran
22(4)(a) o Ddeddf Addysgu ac Addysg Uwch 1998 ("Deddf 1998") sicrhau bod
cyfradd llog benthyciadau myfyrwyr naill ai'n is na chyfradd y farchnad, neu nad
yw’n uwch na chyfradd y farchnad lle mae'r telerau eraill y darperir benthyciadau
o'r fath arnynt yn fwy ffafriol i fenthycwyr na'r rhai sydd ar y farchnad.

Gwnaeth adran 44 o Ddeddf Addysg Uwch 2004 ddarpariaeth ar gyfer
trosglwyddo swyddogaethau'r Ysgrifennydd Gwladol o ran Cymru i Gynulliad
Cenedlaethol Cymru o dan adran 22(2)(g), (3)(a) a (4)(a) o Ddeddf 1998.

Trosglwyddwyd swyddogaethau'r Ysgrifennydd Gwladol o dan adran 42(6) o
Ddeddf 1998 i Gynulliad Cenedlaethol Cymru, i'r graddau y maent yn arferadwy
o ran Cymru, gan Orchymyn Cynulliad Cenedlaethol Cymru (Trosglwyddo
Swyddogaethau) 1999 (O.S. 1999/672).

Trosglwyddwyd swyddogaethau Cynulliad Cenedlaethol Cymru i Weinidogion
Cymru yn rhinwedd adran 162 o Ddeddf LIlywodraeth Cymru 2006 a pharagraff
30 o Atodlen 11 iddi.

Bob blwyddyn, dirprwyir nifer o swyddogaethau Gweinidogion Cymru mewn
rheoliadau a wneir o dan adran 22 o Ddeddf 1998 i'r Cwmni Benthyciadau i
Fyfyrwyr o dan adran 23 o Ddeddf 1998.

Mae Rheoliadau 2023 yn cael eu gwneud o dan y weithdrefn penderfyniad
negyddol.

Diben y ddeddfwriaeth a'r effaith y bwriedir iddi ei chael
Cyfradd bresennol y farchnad

Mae benthyciadau myfyrwyr i gael eu had-dalu o ddechrau'r flwyddyn dreth ar 6l
i'r benthyciwr adael ei astudiaethau. Ar gyfer benthycwyr sy'n gwneud cyrsiau
israddedig a ddechreuodd ar neu ar 61 1 Awst 2012 (benthycwyr 'Cynllun 2'), neu
ar neu ar 6l 1 Awst 2023 (benthycwyr 'Cynllun &' - sy'n gymwys i fyfyrwyr sy'n

hanu o Loegr yn unig), a benthycwyr sy'n dilyn cyrsiau Gradd Meistr 6l-raddedig
a ddechreuodd ar neu ar 61 1 Awst 2017 neu gyrsiau doethurol a ddechreuodd
neu ar 61 1 Awst 2018 (benthycwyr 'Cynllun 3'), maent yn seiliedig ar incwm. Mae
benthycwyr yn ad-dalu cyfran sefydlog o'u hincwm sydd dros drothwy penodol.

Codir llog ar fenthyciadau Cynllun 2, Cynllun 3 a Chynllun 5 ac mae'n gysylltiedig
a chwyddiant drwy'r Mynegai Prisiau Manwerthu (RPI). Gwerth yr RPI a
ddefnyddir wrth osod cyfraddau llog yw'r cynnydd canrannol blynyddol yn vy
mynegai prisiau manwerthu pob eitem yn y deuddeg mis hyd at y mis Mawrth yn
union cyn dechrau'r flwyddyn academaidd y mae cyfraddau i'w gosod ar ei
chyfer.

Caiff cyfraddau llog eu gosod ar gyfer cyfnod o flwyddyn academaidd (h.y. 1 Medi
— 31 Awst). Daw cyfradd llog newydd i rym ar 1 Medi bob blwyddyn. Mae'r
cyfraddau llog hyn yn destun mecanwaith capio, yn unol &'r ddarpariaeth na
ddylai’r cyfraddau fod yn uwch na chyfradd y farchnad. Yn flaenorol, mae
Gweinidogion Cymru wedi gweithredu cyfres o gapiau dros dro ar gyfraddau llog
drwy'r Rheoliadau Addysg (Benthyciadau Myfyrwyr) (Ad-dalu) (Diwygio) (Rhif 2,
3 a4) 2021 (O.S. 2021/677, O.S. 2021/1005 ac O.S. 2021/1378 yn y drefn
honno), Rheoliadau Addysg (Benthyciadau Myfyrwyr) (Ad-dalu) (Diwygio) (Rhif
2 a 3) 2022 (0.S. 2022/889 ac O.S. 2022/1151 yn y drefn honno), Rheoliadau
Addysg (Benthyciadau Myfyrwyr) (Ad-dalu) (Diwygio) 2023 (O.S. 2023/129);
Rheoliadau Addysg (Benthyciadau i Fyfyrwyr) (Ad-dalu) (Diwygio) (Rhif 2) (O.S
2023/898) a Rheoliadau Addysg (Cyllid Myfyrwyr) (Diwygiadau Amrywiol) 2023
(O.S. 2023/521).

Nid yw cyfradd y farchnad wedi'i diffinio mewn deddfwriaeth sylfaenol. Mae
Llywodraeth Cymru o'r farn mai'r mesur ymarferol mwyaf priodol o gyfradd y
farchnad yw cyfradd llog y mathau mwyaf tebyg o fenthyciadau masnachol, fel y
mynegir gan ffynonellau data swyddogol. Dyma gyfraddau llog effeithiol Banc
Lloegr ar gyfer benthyciadau personol presennol a newydd sydd heb eu diogelu.

Er mwyn osgoi'r angen i wneud rheoliadau bob chwarter, mae Rheoliadau 2023
yn cyflwyno darpariaeth barhaol sy'n creu system gyda chap a fyddai'n cael ei
chymhwyso pryd bynnag y byddai cyfraddau llog benthyciadau myfyrwyr fel arall
yn fwy na chyfradd y farchnad. Byddai hyn yn darparu bod cyfraddau llog Cynllun
2, Cynllun 3 a Chynllun 5 yn RPI a hyd at 3% (yn dibynnu ar y math o gynllun,
yn unol &'r rheoliadau cyfredol) oni bai bod cyfradd bresennol y farchnad yn llai
na hyn, ac os felly byddai cap cyfradd y farchnad yn berthnasol. Byddai hyn yn
golygu y gallai cyfraddau llog Cynllun 2, Cynllun 3 a Chynllun 5 newid unrhyw fis
pan fydd y cap mewn grym a byddai'r cap yn cael ei gymhwyso yn seiliedig ar y
data diweddaraf a gyhoeddir ynghylch cyfradd bresenol y farchnad. Lle mae cap

mewn grym, bydd pob benthyciwr yn gweld gostyngiad yn y gyfradd llog sy'n cael
ei chymhwyso i'w balans o'i gymharu &'r cyfraddau heb eu capio. Am resymau
gweithredol, byddai'r addasiad i gap cyfradd y farchnad yn cael ei weithredu ar
ddiwrnod cyntaf y mis perthnasol (lle byddai'n berthnasol gwneud hynny).

Bydd y ddarpariaeth barhaol i osod cyfradd y farchnad yn dod i rym ar 1 Rhagfyr
2023.

Cyfradd ar gyfer rhandaliadau sefydlog i fenthycwyr tramor

Dylai benthycwyr sy'n byw dramor wrth ad-dalu eu benthyciadau gadarnhau
manylion eu henillion disgwyliedig i'r Cwmni Benthyciadau i Fyfyrwyr, fel y byddai
benthycwyr yn y Deyrnas Unedig yn ei wneud. Wedyn mae'r Cwmni
Benthyciadau i Fyfyrwyr yn cyfrifo cynllun ad-dalu ar gyfer y benthycwyr hyn yn
seiliedig ar 9% (Cynllun 1, Cynllun 2 neu Gynllun 5) neu 6% (Cynllun 3) o'u
henillion sydd dros y trothwy ad-dalu perthnasol. Dyma sut mae'r rhan fwyaf o
fenthycwyr tramor yn ad-dalu eu benthyciadau myfyrwyr.

Fodd bynnag, ceir achosion lle mae rhai benthycwyr tramor yn methu & darparu
eu henillion disgwyliedig ac mae Rheoliadau 2009 yn darparu ar gyfer cyfraddau
ad-dalu sefydlog i'r benthycwyr hyn yad-dalu neu'n gronni 6l-ddyledion.

Mae'r cyfraddau ad-dalu sefydlog wedi'u nodi yn Rheoliadau 2009 ac maent
wedi'u grwpio yn 6l bandiau, yn dibynnu ar wlad breswyl y benthyciwr tramor.
Defnyddir data mynegeion lefel pris (PLI) i benderfynu pa fand y dylai gwlad fod
ynddi. Mae'r data PLI yn darparu cymhariaeth o'r costau byw ym mhob gwlad a
chostau byw yn y DU. Mae Rheoliadau 2009 yn darparu bod gan y Deyrnas
Unedig PLI o 100 ac mae'r cyfraddau ar gyfer y bandiau sy'n weddill yn seiliedig
ar ganran o gyfradd ad-dalu sefydlog y DU. Bydd pob benthyciwr tramor nad
yw'n darparu gwybodaeth am eu henillion yn talu'r gyfradd ad-dalu sefydlog ar
gyfer y band y mae eu gwlad breswyl ynddo.

Diwygiodd Rheoliadau Addysg (Benthyciadau Myfyrwyr) (Ad-dalu) (Diwygio)
(Rhif 4) 2022 y cyfraddau ad-dalu sefydlog ar gyfer Cynllun 2 a 3 a chyflwyno
cynnydd blynyddol ar gyfer y blynyddoedd i ddod sy'n cysylltu'r cyfraddau a'r ad-
daliadau y byddai benthyciwr sy'n ennill ddwywaith enillion cyfartalog
graddedigion oedran gweithio yn Lloegr yn eu gwneud o dan delerau ac amodau
perthnasol y benthyciad. Mae'r un telerau ac amodau bellach yn berthnasol i
fenthycwyr Cynllun 5 ar 6l cyflwyno Cynllun 5 yn Lloegr yn ddiweddar.

Mae Rheoliadau 2023 yn diwygio cyfradd ad-dalu sefydlog Cynllun 1 ar gyfer
benthycwyr tramor ar gyfer blwyddyn ariannol 2024-25 ac yn cyflwyno cynnydd



blynyddol ar gyfer blynyddoedd i ddod, yn unol & Chynllun 2, Cynllun 3 a Chynllun
5.

Ymgynghori

Ni chynhaliwyd ymgynghoriad. Ni ystyriwyd bod angen ymgynghoriad gan fod
Rheoliadau 2023 yn cael eu gweithredu i gynnal y gofynion yn Neddf Addysgu
ac Addysg Uwch 1998. At hynny, dyma ran o’r system cyllid myfyrwyr lle y mae
cyfleoedd cyfyngedig iawn i Gymru i ddilyn llwybr gwahanol ar gyfer benthycwyr
Cymru. Hefyd, gan nad oedd llawer o amser i ddeddfu mewn cysylltiad a
benthyciadau yng Nghymru mewn ymateb i newidiadau gan Lywodraeth y
Deyrnas Unedig ar gyfer benthycwyr Lloegr, ni fu cyfle i gynnal ymgynghoriad.

Rhan 2 - Asesiad Effaith Rheoleiddiol

6.
6.1

6.2

Asesiad Effaith Rheoleiddiol
Cynhaliwyd Asesiad Effaith Rheoleiddiol ar gyfer Rheoliadau 2023 mewn
perthynas a chyfradd ad-dalu sefydlog Cynllun 1 yn unig.

Yn unol &'r polisi a amlinellir yng nghéd ymarfer Gweinidogion Cymru ar gyfer
cynnal asesiadau effaith rheoleiddiol ar gyfer is-ddeddfwriaeth, ni chynhyrchwyd
Asesiad Effaith Rheoleiddiol mewn perthynas a'r ddarpariaeth barhaol i osod
cyfradd y farchnad. Mae'r rhesymau dros hyn wedi'u cynnwys yn yr eithriadau a
nodir yn y cod:

e Lle bo’r is-ddeddfwriaeth, yn syml, yn cynyddu ffi statudol, cyfradd treth,
taliad, grant neu Iwfans yn unol & fformiwla a bennwyd ymlaen llaw.

Mae'r cap cyfradd y farchnad a gymhwysir i fenthyciadau myfyrwyr ar gyfer
benthycwyr Cynllun 2, Cynllun 3 a Chynllun 5 yn defnyddio fformiwla a bennwyd
ymlaen llaw. Mae Llywodraeth y Deyrnas Unedig a Llywodraeth Cymru wedi
mabwysiadu mesur o gyfradd y farchnad fel cyfradd llog y mathau mwyaf tebyg
o fenthyciadau masnachol, fel y mynegwyd gan ffynonellau data swyddogol.
Dyma gyfraddau llog effeithiol Banc Lloegr ar gyfer benthyciadau personol
presennol a newydd sydd heb eu diogelu. Mae’r cyfraddau llog yn cael eu
monitro a'u cymharu a’r gyfradd bresennol i'w codi ar fenthyciadau myfyrwyr, a
a chaiff y gyfradd ei chapio (os oes angen) ar gyfradd y farchnad. Mae
Rheoliadau 2023 yn cynnwys y fformiwla mewn deddfwriaeth ac yn creu system
ar gyfer sut y byddai cyfradd y farchnad yn cael ei chymhwyso.

e Lle bo’r is-ddeddfwriaeth yn cael ei gwneud wrth arfer pwerau statudol a
roddir gan Ddeddf neu Fesur nad ydynt mewn unrhyw fodd yn rhoi disgresiwn
i Weinidogion Cymru ynghylch sut y dylai'r pwerau hynny gael eu harfer.

Cyfyngir Gweinidogion Cymru gan adran 22 o Ddeddf Addysgu ac Addysg
Uwch 1998 i sicrhau nad yw’r cyfraddau llog yn uwch na chyfradd y farchnad
ac nid oes ganddynt unrhyw ddisgresiwn i wneud fel arall. Rhaid i Weinidogion
Cymru ostwng y gyfradd llog sy'n daladwy fel arall.

Opsiynau
Opsiwn 1: Busnes fel Arfer

Os na chaiff Rheoliadau 2023 eu gwneud, ni fyddai cyfradd ad-dalu sefydlog
Cynllun 1 ar gyfer benthycwyr tramor yn cael ei diweddaru.

Byddai hyn yn cyflwyno materion ymarferol wrth gasglu ad-daliadau
benthyciadau gan fenthycwyr tramor na ellid eu datrys cyn blwyddyn ariannol
2024-25. Mae'r system ad-dalu TWE yn cael ei gweithredu gan CThEM ac mae
ynghlwm wrth bolisi Llywodraeth y Deyrnas Unedig ar hyn o bryd. Nid oes lle i
Lywodraeth Cymru wneud newidiadau annibynnol cyn y flwyddyn ariannol nesaf.
Rhaid diweddaru'r ddeddfwriaeth yn unol & hynny. Mae'r goblygiadau ymarferol
hyn yn codi oherwydd nad yw rhai o swyddogaethau'r system ad-dalu yn
swyddogaethau i Weinidogion Cymru.

Mae angen newidiadau i gyfradd ad-dalu sefydlog Cynllun 1 er mwyn o0sgoi
cymell benthycwyr i beidio & chydymffurfio a&'r gofyniad i ddarparu eu manylion
incwm i'r Cwmni Benthyciadau i Fyfyrwyr, gan osgoi gwneud yr ad-daliadau sy'n
ofynnol gan bolisi.

Opsiwn 2: Gwneud y rheoliadau

6.1

Mae gwneud Rheoliadau 2023 yn sicrhau bod y ddarpariaeth reoleiddiol ar gyfer
ad-dalu gan fenthycwyr Cymru yn parhau i fod yn ddi-dor ar gyfer blwyddyn
ariannol 2024-25 a bod y materion ymarferol a amlinellir uchod yn cael eu hosgoi.

Costau a manteision

Opsiwn 1: Busnes fel Arfer

Byddai cadw at yr opsiwn busnes fel arfer yn golygu ymwahanu oddi wrth bolisi
ad-dalu Llywodraeth y DU sy'n gysylltiedig &'r system ad-dalu TWE a weithredir
gan CThEM. Er mwyn ymwahanu, byddai angen i Lywodraeth Cymru sefydlu
system ad-dalu amgen ar gyfer benthycwyr Cymru, sy'n anymarferol yn yr amser
sydd ar gael ac a fyddai'n gostus iawn i'w gweithredu.

Opsiwn 2: Gwneud y rheoliadau

7.2

7.3

7.4

Bydd newidiadau i delerau ac amodau'r benthyciadau ar gyfer Cynllun 1 yn
effeithio ar y benthycwyr Cymreig hynny (tua 150,000) sydd & benthyciad o dan
Gynllun 1, ond ni fydd ond yn effeithio ar ganran fach o'r benthycwyr Cymreig
hyn sy'n byw dramor ac nad ydynt yn darparu gwybodaeth i'r Cwmni
Benthyciadau i Fyfyrwyr am eu hincwm disgwyliedig (dim ond 0.4% o fenthycwyr
ar draws pob math o gynllun sy'n fenthycwyr tramor).

Nid yw cyfraddau ad-dalu sefydlog misol addasedig Cynllun 1 ar gyfer blwyddyn
ariannol 2024-25 ar gael eto. Bydd y rhain yn cael eu pennu unwaith y bydd
cyfrifiadau'r PLI i roi gwledydd yn y bandiau perthnasol a'r trothwyon ar gyfer pob
band yn hysbys (disgwylir y rhain ar ddechrau 2024).

Ni all yr un benthyciwr o Gymru fod dan anfantais oherwydd y newid; bydd
benthyciwr tramor a fyddai, yn seiliedig ar ei incwm gwirioneddol, yn talu llai na'r
gyfradd ad-dalu sefydlog yn gallu dewis gwneud hynny trwy roi manylion ei
incwm i'r Cwmni Benthyciadau i Fyfyrwyr, ac felly mae yn yr un sefyllfa ariannol
a benthyciwr sy'n byw yn y Deyrnas Unedig.

Asesiad’r gystadleuaeth
Nid yw gwneud Rheoliadau 2023 yn cael unrhyw effaith ar gystadleurwydd
busnesau, elusennau na'r sector gwirfoddol.

Asesu ar ol gweithredu

Mae'r rheoliadau sy'n rheoli'r system cymorth i fyfyrwyr yn destun adolygiad
manwl! yn gyson gan swyddogion polisi a phartneriaid cyflenwi wrth iddynt roi’r
rheoliadau ar waith. Bydd y polisi ar gyfer blwyddyn ariannol 2025-26 yn cael ei
ystyried maes o law.

